
                              Ek.nr.308/2017 

 

GJYKATA THEMELORE NË PRISHTINË-Departamenti për Çështje Ekonomike,me 

gjyqtarin Asllan Krasniqi duke vendosur lidhur me çështjen juridike të paditësit;NPT A.  me 

seli në fshatin D. Komuna e R.,ndaj të të paditurës P. e P. L. (SLS) me seli në G.,në praninë e 

të të autorizuarëve të palëve ndërgjyqëse (të të autorizuarit me shkrim avokatit S.R. i cili e 

përfaqësoj palën paditëse dhe të të autorizuarit me shkrim avokatit Zh.J. i cili e përfaqësoj 

palën e paditur),lidhur me pagesën e borxhit në shumën e përgjithshme prej;3,630.56 euro,në 

seancën e shqyrtimit kryesor të datës;05.09.2018,ndërsa  me datën;19.09.2018 merr këtë: 

 

                                                              A K T GJ Y K I M 

 

Aprovohet në tërësi si e bazuar kërkesëpadia e paditësit NTP A. me seli në fshatin D. 

Komuna e R. . 

 

I.Detyrohet pala e paditur P. e P. L. (SLS) me seli në G.,që ti paguaj palës paditëse NTP A. 

me seli në fshatin D. Komuna e R. shumën e përgjithshme prej;3.630,56 (tremijë e 

gjashtëqind e tridhjetë euro e pesëdhjetë e gjashtë cent) euro,në emër të borxhit kryesor 

lidhur me furnizimin me lëndë djegëse (naftë dhe benzinë),me kamatë ligjore prej 8%,duke 

llogaritur nga data e dorëzimit të padisë e deri në pagesën definitive të borxhit,të gjitha këto 

në afatin paritiv prej 7 (shtatë) ditëve llogaritur nga data e pranimit të këtij aktgjykimi,nën 

kërcënimin e përmbarimit me detyrim. 

  

II.Detyrohet pala e paditur që ti paguaj palës paditëse shpenzimet e procedurës kontestimore 

shumën e përgjithshme prej;414,40 euro në afat kohor prej shtatë ditëve duke llogaritur nga 

data e pranimit të këtij aktgjykimi nën kërcënimin e përmbarimit me detyrim. 

 

A r s y e t i m 

 

Pala paditëse NTP A. me seli në fshatin D. Komuna e R. me datën;29.06.2017 përmes të të 

autorizuarit të tij me shkrim avokatit S.R. nga Gj.i ka parashtruar padi pranë kësaj gjykate 

lidhur me pagesën e borxhit në shumën e përgjithshme  prej;3.630,56 euro,ndaj palës së 

paditur P. e P. L. (SLS) me seli në G.,duke kërkuar në të njëjtën kohë nga kjo gjykatë 

aprovimin e saj si të bazuar,si dhe kompenzimin e shpenzimeve të procedurës kontestimore. 

 

Gjykata pasi që ka bërë shqyrtimin paraprak të padisë ka vlerësuar se është në kompetencë 

lëndore të saj për vendosje meritore në këtë çështje juridike bazuar në nenin 29 të LPK-së 

dhe në nenin 13 paragrafi 1 të Ligjit për Gjykatat të Kosovës,duke i dërguar paraprakishtë 

palës së paditur aktvendimin për përgjigje në padi. 

 

I autorizuari i paditësit në seancën përgatitore dhe në fjalën e tij përfundimtare ka kërkuar 

nga gjykata aprovimin e kërkesëpadisë së paditësit si të bazuar,duke iu referuar të gjitha 

shkresave të lëndës,që konsistojnë lidhur me borxhin e palës së paditur kundrejt palës 

paditëse në shumën e përgjithshme prej;3.630,56 euro në emër të furnizimit me lëndë djegëse 

(naftë dhe benzinë),në fjalën e tij përfundimtare ka bërë specifikimin e shpenzimeve të 

procedurës kontesimore. 

 

 

 

 

 



 

 

I autorizuari i palës së paditur është paraqitur në seancë pas dhënjes së fjalës përfundimtare të 

palës paditëse dhe në të njëjtën kohë i ka propozuar gjykatës që fjalën e tij përfundimtare të 

hartuar me shkrim do të dorëzoj në gjykatë në afatin kohor prej shtatë ditëve.mirëpo të 

njëjtën ai nuk e ka dorëzuar dhe gjykata ka vendosur në mënyrë meritore pasi i autorizuari i 

palës së paditur nuk e ka dorëzuar fjalën e tij  përfundimtare ashtu si ka propozuar në seancën 

e datës;05.09.2018. 

 

Me rastin e aprovimit në tërësi të kërkesëpadisë së palës paditëse si është cekur më lartë në 

pikën një të dispozitivit të këtij aktgjykimi gjykata është bazuar konkretishtë në dispozitat e 

nenit 245 paragrafi 1 të LMD-së, e cila dispozitë në mënyrë shprehimore përcakton se 

“kreditori në marrëdhënien e detyrimit ka të drejtë që prej debitorit të kërkojë përmbushjen e 

detyrimit, ndërsa debitori ka për detyrë ta përmbushë atë me ndërgjegje dhe në tërësi, në 

përputhje me përmbajtjen e tij.”,ndërsa duke vendosur si në pikën dy të dispozitivit të këtij 

aktgjykimi që ka të bëjë me llogaritjen e kamatës ligjore është bazuar në dispozitën e nenit 

382 të LMD-së,ndërsa ka refuzuar në tërësi pretendimin e palës së paditur lidhur me 

parashkrimin e kërkesës së palës paditëse të prashtruar me parashtresën e 

datës;14.07.2017,pasi që pala paditëse ka dorëzuar në gjykatë si provë propozimin për 

përmbarim duke iu drejtuar Gjykatës Themelore në Prishtinë-dega në Graqanicë të 

datës;24.01.2014 me çka gjykata ka konstatuar se në këtë çështje juridike kontestimore është 

ndërprerë parashkrimi bazuar në dispozitën e nenit 369 të LMD-së. 

 

Duke vendosur lidhur me shpenzimet e procedurës kontestimore gjykata është bazuar në 

dispozitat e nenit  452 paragrafi 1  të LPK-së,duke i aprovuar palës paditëse shumën e 

përgjitshme prej;414,40 euro,prej të cilave në emër të hartimit të padisë shumën prej;104,00 

euro,për pagesën e taksës gjyqësore shumën prej;40,00 euro,si dhe shumën prej;270,40 euro 

në emër të përfaqësimit për seanca të mbajtura (135 x 2). 

 

Gjykata pas shtjellimit të kësaj çështje juridike kontestimore ka vendosur si në dispozitivin e 

këtij aktgjykimi duke u bazuar në dispozitat e nenit 245 paragrafi 1,nenit 369 dhe nenit 382 

të LMD-së,si dhe në dispozitat e nenit 143 paragrafi 1 të LPK-së 

   

  GJYKATA THEMELORE NË PRISHTINË 

     -Departamenti për Çështje Ekonomike- 

                                             Ek.nr.308/2017, me dt;19.09.2018 

                                                                                                                                Gjyqtari; 

Asllan Krasniqi 

 

UDHËZIME JURIDIKE:Ndaj këtij aktgjykimi është e lejuar e drejta e ankesës në afatin 

kohor prej 7 (shtatë) ditëve,duke llogaritur nga dita e pranimit të tij,duke iu drejtuar Gjykatës 

së Apelit në Prishtinë përmes kësaj gjykate. 


